REPUBLIKA E SHQIPERISE
KUVENDI
Komisioni pér Edukimin dhe Mjetet e Informimit Publik

PROCESVERBAL
Tirang, mé 16.04.2018, ora 10:00
Drejton mbledhjen:

Milva Ekonomi — nénkryetare e Komisionit

Rendi i dités:

1.Diskutimi dhe miratimi i projektrezolutés pér raportin e veprimtarisé vjetore té
AMA-s pér vitin 2018.

2.Diskutimi dhe miratimi i projektrezolutés pér raportin e veprimtarisé vjetore té
RTSH —s¢ pér vitin 2018.

Marrin pjesé:

Milva Ekonomi, Fidel Ylli, Musa Ulgini, Vilma Bello, Ismet Beqiraj, Fadil Nasufi,
Adelina Rista, Bujar Cela, Mirela Kumbaro.

Mungojné:

Almira Xhembulla, Lindita Nikolla, Enada Kapllani.



HAPET MBLEDHJA

Milva Ekonomi - Miréméngjesi!

Besoj se ¢ kemi kuorumin pér t€ filluar mbledhjen, késhtu g€ t’u themi edhe medieve
té futen brenda.

Si¢ kemi réné dakord dje, sot kemi pér t’u njohur me rezolutat qé u plotésuan edhe
me shénimet tona té djeshme, pas dégjesés qé bémé me RTSH-né€ dhe t€ kuptuarit e disa
¢eshtjeve g€ lidhen edhe me AMA-n. Grupi i ekspertéve g€ vijné nga Shérbimi i Monitorimit
punoi pér t’i realizuar t& dyja kéto draftrezoluta né€ bashképunim me kolegun Ulqini. Sot
jemi mbledhur pér té¢ diskutuar variantin final dhe pér t’i miratuar t€ dyja rezolutat, si té
AMA-s, ashtu edhe t&€ RTSH-sé. Té mos harrojmé qé né mbledhjen e ardhshme té Kuvendit
rezoluta e AMA-s éshté né rendin e dités.

Zoti Ulqini fjala éshté pér ju, nése doni té shtoni gjéra, me té cilat duhet t& njihet
komisioni.

Musa Ulgini - Faleminderit, zonja kryetare!

Pika e paré &shté projektrezoluta pér AMA-n, e cila éshté hartuar mbi bazén e té
gjitha kritereve dhe vendimit qé¢ ka miratuar Kuvendi i Shqipérisé né€ dhjetorin e vitit t&
kaluar. Jané marré né konsideraté gjéra g€ thuhen né raport, ato qé u thané kétu nga
diskutimet tona, si dhe é&shté pasuruar edhe me disa elemente té reja.

Propozoj t€ shtohen edhe 2-3 gjéra te projekti né fjalé. Po i lexoj dhe nése biem
dakord, mund t’i shtojmé&. Béhet fjalé pér pjesén e treté: “Detyrat pér té€ ardhmen”. Mendoj
té shtohet propozimi, si piké mé vete: “Shtimi dhe intensifikimi i tryezave tematike,
dégjesave me grupet e ndryshme té interesit pér pérmbajtjen e Kodit t& Transmetimit,
sensibilizim pér ta respektuar até, si dhe pér tema qé€ rrjedhin nga zhvillime té ndryshme
teknologjike dhe mediatike, sinergji midis kétij institucioni dhe organizatave qeveritare “Né

mbrojtje t€ f€mijéve” dhe nénkomisionit parlamentar “Miqté e fémijéve”. Kjo &shté njé
pik€, q€ mendoj t€ shtohet pér shkak se Kodi i Transmetimit &shté instrumenti kryesor i
AMA-s dhe t€ gjith€ transmetuesit duhet ta marrin né konsideraté. Duke e futur si piké, ne i
japim njé fugi detyruese mé té madhe institucionit g€ t€ punojé dhe ajo ¢faré thuhet te ky
kod, t€ realizohet duke pasur parasysh mbrojtjen ¢ fémijéve, duke e béré pjesé edhe

nénkomisionin parlamentar “Miqté e fémijéve”.

Pika e dyté ésht€é ndjekja né vijim deri n€ zbatimin e tij t€ ploté t€ detyrimeve
ligjore té operatoréve audiovizivé me licencé kombétare pér transmetimet me bazé gjuhén
e shenjave. Edhe kjo mendoj se &shté njé gj€ e réndésishme. Transmetuesit kombétaré duhet
ta aplikojné kété standard qé €shté i BE-s€, i kérkuar edhe nga EBU-ja pér transmetuesin
publik.

E treta, vijimin e punés pér hartimin dhe miratimin e kuadrit t€ nevojshém nénligjor,
pérmes miratimit t&€ akteve té reja rregullatore, hartimin e ndryshimeve apo shtesave né
aktet nénligjore n€ fuqi, me qéllim p&rmirésimin e kuadrit rregullator né fuqi. Kjo buron
edhe nga ajo ¢faré ne kemi miratuar si Kuvend né dhjetorin e vitit té kaluar.

E fundit, konsolidimin e métejshém té bashképunimit me institucionet analoge té
Kosovés dhe me vendet shqipfolése. Eshté fjala pér Maqedoniné, Malin e Zi, pra, ku ka
shqiptaré, né ményré q¢ AMA té bashképunojé me kéto institucione.

Kéto jané 4 sugjerimet q¢é kam. Né gjykimin tim rezoluta i plotéson té gjitha kriteret
ligjore, standardet dhe ményrén se si duhet t& hartohen kéto dokumente. Eshté njé dokument
qé ne kemi mundési ta monitorojmé, por jep sinergji, fugi, angazhim edhe pér institucionet
né fjalé. Sugjeroj, si relator, qé projektrezoluta té miratohet me kéto 4 pika.

Milva Ekonomi — Kolegg, a keni ndonjé pyetje?

Ne e kemi paré draftrezolutén e AMA-S dhe né mbledhjen e shkuar. Pas dégjesés qé
bémé dje me RTSH-n&, u punua pér ta pérfunduar projektrezolutén. Dégjuam komentet qé&
propozoi zoti Ulgini, pikat qé do té shtohen né draftin e projektrezolutés. Jeni dakord me
sugjerimet e zotit Ulqini? Dakord.

Para se t€ kalojmé te ¢éshtja tjetér, uné do t&€ béja edhe dy kérkesa pér miratim. Jeni
dakord € t€ miratojmé draftrezolutén e ploté né bazé t€ sugjerimeve? Jeni dakord qé té
miratojmé raportin vjetor t&€ AMA-s pér vitin 2018? Dakord.

Projektrezoluta e AMA-s pér vitin 2019 éshté e gatshme pér té kaluar né seancén e

Kuvendit té dités sé enjte.

Mbyllet pika e paré e rendit té dités



REPUBLIKA E SHQIPERISE
KUVENDI
Komisioni pér Edukimin dhe Mjetet e Informimit Publik

PROCESVERBAL
Tirané, mé 16.04.2018, ora 10:15
Drejton mbledhjen:

Milva Ekonomi — nénkryetare e Komisionit

Rendi i dités:

2. Diskutimi dhe miratimi i projektrezoluté€s pér raportin e veprimtarisé vjetore té
RTSH —sé pér vitin 2018.

Marrin pjesé:

Milva Ekonomi, Fidel Ylli, Musa Ulgini, Vilma Bello, Ismet Beqiraj, Fadil Nasufi,
Adelina Rista, Bujar Cela, Mirela Kumbaro.

Mungojné:

Almira Xhembulla, Lindita Nikolla, Enada Kapllani.

Vijon pika e dyté e rendit té dités

Milva Ekonomi - Kalojmé te rezoluta pér RTSH-né. Ne e kemi diskutuar dje dhe
kemi pasur diskutime edhe pér pérmirésimin ¢ saj. Shérbimi i Monitorimit ka reflektuar
kérkesat tona.

Zoti Ulgini, do t’ju lutesha t€ thoni disa fjalé edhe pér rezolutén e RTSH-s€.



Musa Ulgini - Rezoluta qé kemi pérpara plotéson kriteret, ashtu si rezolutae AMA-
S. E réndésishme €shté qé né€ nj€ kohé t€ shkurtér Shérbimi 1 Monitorimit ka reflektuar té
gjithé diskutimin toné, qé u bé dje pér raportin vjetor t& RTSH-sé. Pra, jané pasqyruar,
sidomos te pjesa e treté, qé€ ka té b&jé me angazhimet, me até ¢faré kérkojmé ne nga Késhilli
Drejtues i RTSH-sé pér vitin 2019, sugjerimet thelbésore qé u béné nga diskutantét, nga té
gjithé kolegét deputeté. Ju ftoj ta votojmé projektrezolutén.

N¢ fund, dua té falénderoj t&€ dy ekspertét, specialistét e Shérbimit t€ Monitorimit,
pasi ky &shté produkt i t€ gjithé diskutimeve tona, por i formalizuar né njé ményré krejt
korrekte, né pérputhje me té gjitha rregullat! Ata e meritojné njé falénderim. Besoj se kemi
béré njé puné té miré.

Milva Ekonomi — Keni pér té shtuar digka?

Fadil Nasufi - Falénderoj ekspertét dhe relatorin zotin Ulqini, sepse &éshté béré njé
dokument shumé cilésor dhe ka marré né€ konsideraté t€ gjitha problematikat qé€ diskutuam
mbi bazén e raportit. Ndoshta mund té jeté e tepért, por po bé& njé propozim dhe ta
gjykojmé si komision. Nisur nga projekti ambicioz i “100 fshatrave” dhe nga fakti se jané
rreth 4000 fshatra né Shqipéri q€ pérballen me probleme té shumta dhe sfidat e zhvillimit
bujqgésor, rural, t€ keté njé cikél telereportazhesh dhe emisionesh té dedikuara pér kété
qéllim. Po béj njé propozim. Nuk e di nése futemi n€ kaq detaje apo ngelemi né konceptin e
pérgjithshém.

Faleminderit!

Ismet Beqiraj — Jam dakord me projektrezolutén dhe me propozimet qé jané béré,
por doja t€ shtoja kété propozim, meqenése u ngri edhe gjaté diskutimit t€ djeshém, nga
diskutimet tona, nga pyetjet, nga sqarimet dhe nga shqgetésimet q€ veté drejtuesit e RTSH-sé
na 1 shprehén lidhur me realizimin e t€ ardhurave financiare.

Ata kérkojné edhe ndihmén dhe mbéshtetjen e kétij komisioni dhe uné mendoj té
pasqyrohet si detyrim né projektrezolutg.

Konkretisht, propozoj qé Késhilli Drejtues 1 RTSH-sé dhe RTSH-ja t€ nénshkruajné
nj¢ marréveshje mirékuptimi dhe bashképunim me AMA-n, OSHEE-né, Ministriné e
Financave dhe Ekonomisé dhe institucionet e tjera né varési pér transferimin e detyrimeve
financiare nga tarifa e aparatit televiziv, si dhe nga shérbimet ndaj té tretéve, sidomos
operatoréve privaté, né ményré q€ veprimtariné e kétij institucioni mos ta fusim né ngérg. Ata
kané benefite ekonomike, se ua jep ligji dhe nuk i marrin dot.

Milva Ekonomi - Urdhéroni, zoti Ulgini!

Musa Ulgini — Né lidhje me sugjerimin e pare, mendoj se éshté shumé i drejté dhe
kjo ishte edhe pjes€ e diskutimit tim. N& ményré té€ posagme, €shté njé piké kétu qé e
konsideron kété gj€, me ményrén se si duhet formuluar dhe té thuhet: “T€ pérmbushen
detyrimet e parashikuara né kontratén e shérbimit t&€ transmetimit publik pér fillimin e
transmetimeve té kanaleve dhe programeve té reja, t€ cilat né raportin vjetor t€ AMA-S
rezultojné si detyrime t€ papérmbushura”.

Ka nj€ kontraté mes AMA-s dhe RTSH-sé dhe pjesé e késaj kontrate &shté edhe njé
kanal, g€ €shté quajtur “RTSH-Jeté”, por né fakt €shté béré njé ndryshim dhe quhet “RTSH-
Agro”. Kétu u dhané shpjegime dhe kjo piké e realizon 100% kérkesén tuaj, sepse fjala &shté
pér njé kanal 24-orésh, g€ trajton problemet e bujgésis€, problemet e fermeréve, problemet e
fshatit.

N¢ qofté se sot RTSH-ja transmeton njé heré€ né javé né njé program t€ posagcém jetén
e fermeréve, propozimi né€ kontratén e shérbimit propozon qé t€ keté njé kanal 24- orésh
dedikuar zonave rurale.

Kjo piké, si¢ éshté formuluar, e plot€son né ményré té€ ploté kérkesén tuaj.

A biem dakord bashké pér kété ¢éshtje?

Béra njé shpjegim t€ nevojshém, sepse jemi né njé¢ mendje dhe kjo gj€ e plot€son kété.

Milva Ekonomi — Dua té shtoj edhe dicka tjetér. Ne dje vendosém & mbase do t&
bénim njé takim me bordin drejtues pikérisht pér programacionet, sidomos ato me fokus
bujqésing, kulturén dhe librin.

Musa Ulgini — Ndérkohé, pér shqgetésimin qé ishte pjesé e diskutimeve dje, pér
céshtjet g€ lidhen me anén financiare, po ta shikoni, t€ dyja rezolutat ndryshojné vetém né njé
gjé. Rezoluta pér Késhillin Drejtues t¢ RTSH-sé né fund ka edhe njé ¢éshtje me bold:
“Kuvendi 1 kérkon geveris€ qé€ pér vitin 2019 e né vijim...”, shprehje e cila nuk ka gené né
rezolutat e tjera.

Brenda késaj shprehjeje €shté i pérfshiré shqetésimi q€ shprehén drejtuesit ekzekutivé
té RTSH-s€, drejtuesit e Késhillit Drejtues dhe ne g€ ishim kétu me diskutimet tona. Kétu
thuhet g€ té keté né vémendje zhvillimin e métejshém t€ RTSH-s€, duke siguruar mbéshtetjen
e domosdoshme financiare, qé garanton autonominé institucionale dhe pavarésiné editoriale,
si dhe merr pérsipér financimin e domosdoshém pér t€ béré t&€ mundur kryerjen e shérbimeve
né fushén e medieve audiovizive nga RTSH-ja.

Pra, ky formulim 1 ka brenda té gjitha gjérat konkrete qé ne duhet t’i bémé, sepse

késhtu jané rezolutat. Eshté né natyrén e rezolutave dhe kérkoj mirékuptimin e zotit Ismet.

Kjo &shté béré né ményré specifike, €sht€ njé gjé q€ nuk ka gené né€ rezolutat e tjera té
RTSH-s€, nuk éshté as t€ rezoluta e AMA-s dhe mbi bazén e késaj marrin spunto disa gjéra
q¢€ ne duhet té béjmé si komision, qé lidhen me OSHEE-né, me Ministriné e Financave, me
AMA-n, si dhe me operatorét lokalé.

Milva Ekonomi — Si anétaré té kétij komisioni e dimé qé fuqia pér t€ marré vendime
qé kané efekt financiar, nuk i takon komisionit. Komisioni harton njé shkresé pér nismén qé
merr dhe ia kalon pér mendim Ministrisé sé Financave. Pa u pérgjigjur Ministria e Financave,
komisioni nuk ka t€ drejté t€ veprojé pér té lehtésuar apo véshtirésuar veprimet.

Né kété rast uné personalisht mendoj se ky formulim qé keni béré né projektrezoluté
shkon pérshtat edhe me kérkesén qé€ ka zoti Ismet, por g€ do t€ marré kohén e vet pér ta paré
se si do té zbatohet, se mund té jet€ edhe amendim i ligjit t& Buxheti organik ose edhe
amendimi i ligjit t&€ Buxhetit pér kété vit, g€ mund té€ keté nevojé pér kéto ndryshime. Ne nuk
dimé té shprehemi tani pér tani.

Musa Ulgini — Prandaj éshté formuluar késhtu “Kuvendi i kérkon geverisé”, nuk
thuhet “komisioni”, sepse komisioni éshté njé digka parciale. N& kété rast &shté institucioni i
Kuvendit g€ i kérkon qgeveris€ dhe pjesé e qeveris€ éshté Ministria e Financave.

Pra, ne i kemi dhéné njé fuqi shumé té€ madhe ¢éshtjes, duke e ngritur né njé stad
shumeé t€ larté, duke théné se Kuvendi i kérkon qgeverisé.

Ismet Beqiraj — Uné kam njé gasje tjetér pér kété puné, pér ta béré mé t€ thjeshté dhe
mé konkrete. Dakord jam, por Kuvendi gjithmoné 1 kérkon geveris€ dhe késaj 1 thoné t&
kapésh veshin e majt¢ me dorén e djatht€¢ dhe anasjelltas. Ne kétu po miratojmé
projektrezoluté, nuk po miratojmé Kushtetutén. Pse duhet t€ vijné vérdallé drejtuesit e RTSH-
s€, duke gené se &shté njé detyrim kushtetues dhe ligjor g€ tarifa e aparateve té
transmetimeve televizive t’i marré RTSH-ja?!

Jam plotésisht dakord me até ¢ka €shté shkruar aty, por ama pa para, pa buxhet nuk
bén dot, edhe kur i ke kéto shérbime. Ndaj té futet si piké né€ ményré eksplicite, qé cilido ta
ndiejé si detyrim, edhe AMA ta ndiejé si detyrim qé t’i vjelé, edhe OSHEE-ja, edhe Ministria
e Financave ta ndiejé si detyrim, dhe jo vet€ém kur té ket€ kontroll parlamentar, g€ t’i
thérrasim ne ata. Po, le t€ béné njé¢ memorandum, njé marréveshje bashképunimi, nuk ka
asnjé gjé té keqe. Uné nuk térhigem nga ky propozim.

Milva Ekonomi- Ne bémé kérkesén, qé t€ futet né rezoluté. A kemi béré ndonjé

diskutim me OSHEE-né pse éshté vendosur ky 10%, pse nuk u vendos 7% apo 6%? Ne nuk



e dimé né kété cast arsyen pse €shté vendosur kjo normé, nuk &shté detyra joné qé té
imponohemi pér kété pjesé.

Ismet Beqiraj — Si duket ata e kishin shqgetésim, sepse nuk ulen té bé&jné
transparencén.

Milva Ekonomi — Nuk e béjné ata.

Ismet Beqiraj — Kush do ta béjé?!

Milva Ekonomi — | kalon automatikisht thesarit, fitova kaq para nga taksa dhe kaq do
té t€ kalojné ty. Né kété g€ t€ vjen ty, 10% 1 mbaj uné.

Ismet Beqiraj — Cfaré té keqe ka qé kéto institucione, pér té pérmirésuar
bashképunimin, t€ bé&né njé marréveshje mirékuptimi, sepse nuk e kuptoj ku &shté
shgetésimi?! Ké& rrezikon kjo nga kéto institucione: RTSH-n€, qé kérkon ndihmé apo
OSHEE-n¢ gé nuk bén detyrén?!

Milva Ekonomi — Ne nuk e dimé se cila nuk e bén detyrén, sepse nuk jemi ne pér té
gjykuar kété puné

(Ndérhyrje pa mikrofon.)

Mg duhet ta sqaroj, se ky é&shté njé udhézim i1 pérbashkét midis Ministrisé sé
Financave dhe RTSH-sé&, dhe nuk &shté né tagrin toné ligjor té b&jmé kété gjé.

(Ndérhyrje pa mikrofon.)

Ndérkohé, mund t€ ndérmarrésh njé nismé pér t€ ndryshuar ligjin “Pér taksat
vendore” dhe éshté e mirépritur, por nuk mund té presé rezoluta ndryshimet qé mund t”’i
b&jmé ne ligjit “Pér taksat vendore”. Besoj se né kété cast kjo nuk mund t€ jeté pjesé e
rezolutés. Ndérkohé, qéllimin e miré e kemi te formulimi i késaj pjese, por duhet ta shikojmé
nga piképamja e fjaléve, pra si do t’i pé€rmirésojmé fjalét. Ne kétu themi: “T€ keté né
vémendje zhvillimin e métejshém t& RTSH-sé pér t€ siguruar mbéshtetjen e domosdoshme
financiare, q€ garanton autonoming institucionale dhe pavarésiné editorial”, si dhe “Kuvendi
merr pérsipér financimin e domosdoshém...”, pra “synon”, sepse nuk mund ta marrim ne
pérsipér. Me ndryshimin “synon”, a mund ta kalojmé, sepse nuk mund t€ vendosim ne
detyrime?!

Musa Ulqgini — Duke gené dakord me shqetésimin e zotit Ismet ne, si komision, né
zbatim t€ kétij detyrimi qé Kuvendi e voton dhe e kthen né njé detyré, do t€ b&jmé njé
mbledhje vetém pér kété c¢éshtje dhe do t€ vendosim njé plan pune se kush duhet t€ bé&jé
cfaré. Pra, diku sugjerojmé, diku kérkojmé, diku urdhérojmé sipas kompetencave qé kemi,

duke angazhuar edhe Kuvendin. Mendoj se me kété ndryshim qé bémé, éshté e sakté, sepse

kjo &shté natyra e rezolutave. Rezolutat jan€ té shkurtéra. Uné€ jam luftétar i madh 1 késaj
gj€je dhe e mirékuptoj, por kjo gj€, q€ &éshté béré pér heré té€ paré, ku Kuvendi angazhohet
dhe i kérkon qeverisé, kjo fjali duket e pérgjithshme, por rezolutat kété natyré kan€. Pra, jemi
ne qé do ta konkretizojmé. I gjithé shqetésimi nuk ka lidhje me OSHEE-né, por ky &shté njé
detyrim shumé i madh; nuk éshté vetém OSHEE-ja, ka edhe gjéra té tjera. Pra, éshté njé
koncept kaq 1 gjeré, késhtu si¢ €shté formuluar, qé na jep mundésing, g€ t€ b&jmé edhe mé
shumé puné té mira pér RTSH-né sesa 2-3 gjéra qé i diskutuam dje.

Milva Ekonomi — Atéheré, me kéto ndryshime né formulimin e paragrafit té fundit,
né vend té fjalé€s “merr pérsipér”’, vendoset fjala “synon”, a jeni dakord t€ miratojmé
projektrezolutén? Dakord.

(Ndérhyrje pa mikrofon.)

“T¢ ket€ vémendje né zhvillimin e métejshém t€ RTSH-sé pér té siguruar mbéshtetjen
e domosdoshme financiare pér t€ garantuar autonominé institucionale, pavarésiné editoriale,
si dhe synon financimin e domosdoshém pér t€ béré t€ mundur kryerjen e shérbimit publik né
fushén e medieve audiovizive”.

Pas kétyre dy miratimeve, duhet té kemi parasysh qé nga zbardhja e procesverbaleve,
t¢ nxjerrim edhe disa detyra qé kemi marré pérsipér gjaté diskutimeve pér raportet e
veprimtarisé 1-vjecare t&¢ AMA-s dhe RTSH-sé€. Pér shembull, kemi marré pérsipér té ¢ojmé
pérpara kontratén tip pér gazetarét; kemi marré pérsipér qé t€ b&jmé njé mbledhje tripaléshe
midis AMA-s, RTSH-sé dhe transmetuesve lokalé; kemi marré pérsipér njé takim me
Késhillin Drejtues; si¢ kemi propozimin g€ vjen nga zoti Ismet pér t€ paré mundésing, né
qofté se ulet tarifa 10% e OSHEE-sé. Pra, t€ gjitha kéto mendoj qé sekretaria t€ na 1 vendosé
né kalendarin e veprimtarisé sé komisionit dhe té kemi parasysh qé gjaté muajve maj-gershor
duhet t€ vazhdojmé té punojmé me kéto orientime q¢€ kané dy rezolutat. A jeni dakord g€ t’i
pérfshijmé si aktivitete tonat? N& rregull.

Gjithashtu, mund t€ na kérkohet qé té enjten té€ kemi edhe fol€s pér rezolutén. A ka
déshiré ndonjéri nga ju qé té flasé? Dakord.

(Ndérhyrje pa mikrofon.)

Né qofté se do t€ kérkohet pér t&€ folur, do t€ flas€ veté€m relatori.

Musa Ulqini — Sipas Rregullores, né qoft¢ se duhet qé t& flas¢ dikush, duhet ta
kérkojé kryetari i grupit, pra jané disa procedura pér té folur atje. Ne, si komision, biem
dakord dhe kemi béré té€ gjitha diskutimet. N& praktikén e krijuar, ne propozojmé qé€ nuk ka

pér...



Milva Ekonomi -T& enjten né méngjes kemi njé takim pér té vendosur pér
diskutantét dhe né kété rast them se komisioni do té bjeré dakord qé pér kété ¢éshtje té flasé
zoti Ulqini.

Uné mendoj se nuk kemi ¢éshtje t€ tjera pér té diskutuar sot, sepse i miratuam
draftrezolutat, bémé gati njé kalendar veprimesh pér muajin maj dhe gershor, nisur nga dy
diskutimet e raporteve té veprimtarisé pér vitin 2018 té dy institucioneve dhe pér nesér kemi
caktuar njé relator. A jeni dakord me konkluzionet e mbledhjes?

Dakord.

MBYLLET MBLEDHJA

